
 

 

 ENG: Getting Legal Help with your IAP Claim 

 

ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᓱᓕᔪᑦ ᑎᑎᖃᑦ 

ᒪᓕᒐᓕᕆᓂᕐᒥᑦ ᐃᑲᔪᖅᑕᐅᓂᖅ ᐊᑐᓂ ᐱᓕᕐᓗᒃᑕᐅᓂᕋᖅᑐᓄᑦ 

ᑮᓇᐅᔭᖅᑖᕋᓲᑎᓂᒃ 
 

ᐅᓇ ᐊᑐᓂ ᐱᓕᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᑮᓇᐅᔭᖅᑖᕋᓱᒃᑐᒥᒃ ᐊᐅᓪᓗᑎᔪᖅ, ᒪᓕᒐᕐᓂᒃ 

ᐊᑐᖅᓯᓗᐊᕋᑎᒃ, ᓯᓚᑖᓂ ᐃᖃᖅᑐᐃᕕᒃ ᐱᓕᕆᐊᖑᔪᖅ ᐋᕿᒃᓯᓂᐊᕐᒪᑕ ᑮᓇᐅᔭᖅᑖᕆᔪᓐᓇᖅᑕᖏᓐᓂᒃ 

ᖁᓄᔪᓐᓂᐊᖅᑕᐅᓯᒪᔪᓄᑦ, ᐊᒃᓱᐊᓘᖅᑐᓂᒃ ᑎᒥᖏᑦᑎᒍᑦ ᐋᓐᓂᖅᓯᖅᑕᐅᓯᒪᔪᓂᒃ, ᐊᒻᒪᓗ ᐊᓯᖏᓐᓂᒃ ᑕᒻᒪᖅᑐᓂᒃ 

ᐱᓂᕐᓗᒃᑕᐅᓯᒪᔪᑦ ᐱᓕᕆᐊᖑᔪᑦ ᐊᒃᓱᕈᖅᑎᑕᐅᓪᓗᑎᒃ ᐊᓪᓚᐃᑦ ᐃᓕᓐᓂᐊᕆᐊᖅᑎᑕᐅᓯᒪᓪᓗᑎᒃ 

ᐃᓕᓐᓂᐊᕐᕕᖏᓐᓂᑦ.   

 

ᐅᓇ ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐊᐅᓚᑕᐅᔪᖅ ᑖᒃᑯᓇᖓᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ 

ᐃᓱᒪᓕᐅᖅᑎᖏᓐᓄᑦ ᑎᑎᕋᕐᕕᖓ [IRSAS], ᐊᐅᓚᑦᓯᔨᑦ ᐋᕿᒋᐊᒃᑲᐃᔩᑦ ᐅᑯᐊᓗ ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ 

ᖃᐅᔨᓇᓱᒍᓯᖅ ᐊᒻᒪᓗ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓱᒪᓕᐅᖅᑎᖏᓐᓄᑦ ᑎᑎᕋᕐᕕᖓ ᓴᕿᑕᐅᓚᐅᖅᑐᑦ 

ᐊᑖᒍᑦ 2007 ᐊᓪᓚᐃᑦ ᓄᑕᖃᑦ ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐋᖀᖃᑎᒌᖕᓂᕐᒧᑦ ᐊᖕᖏᕈᑎᑦ. ᐅᑯᐊ 

ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓱᒪᓕᐅᖅᑎᖏᓐᓄᑦ ᑎᑎᕋᕐᕕᖓ ᐊᐅᓚᑦᑐᖅ ᓯᓚᑖᒍᑦ ᐃᒻᒥᒎᖅᖢᓂ 

ᑖᒃᑯᓇᖓᑦ ᑲᑎᒪᔨᓂᑦ (ᑕᐃᔭᐅᓲᑦ “ᐃᑲᔪᖃᑎᒌᑦ”) ᐅᑯᐊ ᐊᑎᓕᐅᕆᓯᒪᔪᑦ ᐋᖀᖃᑎᒌᖕᓂᖕᒧᑦ ᐊᖕᖏᕈᑎᓂᒃ, 

ᐃᓚᒋᔭᐅᓪᓗᑎᒃ ᑲᓇᑕᐅᑉ ᒐᕙᒪᒃᑯᖏᑦ.  

 

ᐅᑯᐊ ᐃᑲᔪᖃᑎᒌᑦ ᑕᒪᑐᒧᖓ ᐋᖀᖃᑎᒌᖕᓂᕐᒧᑦ ᐊᖕᖏᕈᑎᓂᒃ ᐃᓚᒋᔭᐅᔪᑦ (ᑭᓯᐊᓂ ᐊᓯᖏᑦᑕᐅᖅ 

ᐱᔪᓐᓇᖅᑐᖅ): ᑲᓇᑕᐅᑉ ᒐᕙᒪᒃᑯᖏᑦ, ᐃᓕᓐᓂᐊᕆᐊᖅᑎᑕᐅᕙᓚᐅᖅᑐᑦ ᐃᓕᓐᓂᐊᖅᑎᑦ ᐊᒻᒪᓗ ᒪᓕᒐᓕᕆᔨᖏᑦ, 

ᑐᒃᓯᐊᕐᕕᑦ ᐅᑯᐊᓗ ᐊᐅᓚᑦᑎᓯᒪᔪᑦ ᐃᓕᓐᓂᐊᕐᕕᖕᓂᒃ, ᐊᒻᒪᓗ ᐊᓪᓚᐃᑦ ᑲᓇᑕᒥ ᑲᑐᔾᔨᖃᑎᒌᖏᑦ ᐊᒻᒪᓗ ᐃᓄᐃᑦ 

ᑭᒡᒐᖅᑐᖅᑎᖏᑦ. 

 

ᐅᓇ ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐃᓚᖃᖅᑐᖅ ᐱᔭᕐᓂᓐᖏᑦᑐᓂᒃ ᒪᓕᒐᑦ ᑕᖏᖏᓐᓄᑦ ᐊᒻᒪᓗ 

ᐱᓕᕆᔾᔪᑕᐅᔪᑦ. ᑕᐃᒪᓐᓇᐅᓂᖓᓄᑦ ᑕᐃᒪ ᐅᑯᐊ ᐃᑲᔪᖅᑏᑦ ᐊᑎᓕᐅᖅᓯᒪᔪᑦ ᐋᖀᖃᑎᒌᖕᓂᕐᒧᑦ ᐊᖕᖏᕈᑎᓂᒃ 

ᐊᑐᓕᖁᔨᓪᓗᑎᒃ ᐅᓇ ᑕᑕᑎᕆᓯᒪᔪᖅ ᐃᖃᓇᐃᔭᓕᕐᑎᑦᑎᓗᓂ ᒪᓕᒐᓕᕆᔨᒥᒃ ᐃᑲᔪᕐᓂᐊᕐᒪᑦ ᐅᓇ ᐊᑐᓂ 

ᐱᓕᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᑮᓇᐅᔭᖅᑖᕆᔪᓐᓇᖅᑕᖏᓐᓄᑦ.  

 

ᖃᓄᐃᒻᒪᑦ ᒪᓕᒐᓕᕆᔨᒥᒃ ᐃᑲᔪᖅᑎᑖᕆᐊᖃᖅᐸ ᑕᑕᑎᖅᓯᒪᔪᓂᒃ ᐱᓕᕆᓂᐊᕐᓗᖏᑦ ᐊᑐᓂ 

ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᑮᓇᐅᔭᖅᑖᕋᓲᑎᖏᓐᓄᑦ? 

 

ᐊᒥᓱᑦ ᒪᓕᒐᓕᕆᔩᑦ ᐱᓕᕆᖃᑦᑕᖅᑐᑦ IAP-ᒥᑦ ᐱᓕᕆᓂᑯᖃᖅᑐᑦ ᐊᒻᒪᓗ ᖃᐅᔨᒪᓂᖃᖅᖢᑎᒃ.  ᒪᓕᒐᓕᕆᔩᑦ 

ᑲᒪᖃᑦᑕᖅᑐᑦ ᐱᕙᓪᓕᐊᓂᓗᒃᑖᑦ ᑎᑭᐅᑎᔭᐅᓯᒪᒐᓗᐊᕐᓂᖏᓐᓄᑦ, ᑐᓂᓯᑉᓗᑎᒃ ᐋᖅᑭᐅᒪᑦᑎᐊᖅᑐᒥᑦ ᑐᒃᓯᕋᐅᑎᒥᒃ 

ᐃᓱᒪᒃᓴᖅᓯᐅᕈᑕᐅᓂᐊᖅᑐᒥᑦ ᐃᓱᒪᓕᐅᕆᔨᒧᑦ.  ᑐᒃᓯᕋᐅᑕᐅᔪᑦ ᒪᓕᒐᓕᕆᔨᓄᑦ ᐱᐊᓚᓂᖅᓴᐅᖃᑦᑕᖅᑐᑦ ᐊᒻᒪᓗ 

ᐊᖏᓂᖅᓴᒥᑦ ᑐᓂᔭᐅᑉᓗᑎᒃ ᑐᒃᓯᕋᐅᑕᐅᔪᓂᐅᖓᓂᑦ ᐃᖕᒥᖕᓂᒃ-ᑭᒡᒐᖅᑐᐃᑉᓗᑎᒃ ᑐᒃᓯᕋᐅᑎᖃᖅᑐᓄᑦ. 

 



 

 

 ENG: Getting Legal Help with your IAP Claim 

ᑕᒪᕐᒥᒃ ᑕᑕᑎᕆᓯᒪᔪᑦ ᐃᖅᑲᓇᐃᔭᓕᖅᑎᑦᑎᓯᒪᕗᑦ ᒪᓕᒐᓕᕆᔨᒥᒃ. ᑕᐃᒪᖓᓂᓪᓕ, ᑮᓇᐅᔭᖅᑕᕋᓲᑎᑦ 

ᒪᓕᒐᓕᕆᔨᓂᑦ ᐱᓕᕆᔭᐅᔪᑦ ᐱᐊᓚᓂᖅᓴᐅᔪᑦ ᐊᒻᒪᓗ ᐊᑭᑐᓂᖅᓴᐅᓪᓗᑎᒃ ᑖᒃᑯᓇᖓᑦ ᑮᓇᐅᔭᖅᑕᕋᓲᑕᐅᔪᓂᑦ 

ᓇᖕᒥᓂ ᐃᓄᑑᑎᓪᖢᒋᑦ ᑕᑕᑎᕆᓯᒪᓪᓗᑎᒃ. 

 

ᐊᒥᓱᑦ ᒪᓕᒐᓕᕆᔨᑦ ᓴᓇᓕᕆᔪᑦ ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐱᓕᕆᔪᓐᓇᑦᓯᐊᖅᑐᑦ ᐊᒻᒪᓗ 

ᖃᐅᔨᒪᑦᑎᐊᖅᑐᑦ. ᒪᓕᒐᓕᕆᔨᑦ ᒪᓕᑦᑎᐊᕐᓂᐊᖅᑐᖅ ᑕᒪᐃᓐᓂᒃ ᐱᓕᕆᔭᕆᐊᓕᖕᓂᒃ ᑕᐃᒪᓐᓇᐅᔭᕆᐊᖃᖅᑎᑕᐅᔪᑦ 

ᑎᑭᐅᑎᔭᐃᓐᓇᕆᓗᒋᑦ, ᑐᓂᓗᒋᑦ ᐱᑐᐃᓐᓇᕆᐊᖃᖅᓯᒪᓗᑎᒃ ᑮᓇᐅᔭᖅᑖᕋᓲᑎᑦ ᐃᓱᒪᒋᔭᐅᓂᐊᖅᑐᑦ 

ᐃᖃᖅᑐᐃᔨᑎᑐᑦ ᐃᓱᒪᓕᐊᕆᔨ (ᐃᓱᒪᒃᓴᖅᓯᐅᕐᓂᐊᕐᒪᑦ ᑕᒪᑐᒥᖓ).   

 

ᑕᑕᑎᕆᓯᒪᔪᑦ ᐅᑯᐊᓗ ᐃᖅᑲᓇᐃᔭᓕᖅᑎᑦᑎᓯᒪᓐᖏᑦᑐᑦ ᐃᑲᔪᖅᑕᐅᔪᓐᓇᖅᑐᑦ ᑕᑕᑎᕆᓯᒪᔪᓂᒃ ᐃᑲᔪᖅᑎᖓᑦ 

ᓴᓇᔨ ᐅᓇᓗ ᓴᓇᓲᖅ ᑖᑉᓱᒧᖓ ᐊᒻᒪᓗ ᐊᑭᓕᖅᑕᐅᓪᓗᓂ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓᑦ ᑎᑎᕋᕐᕕᖓᓂᑦ. 

ᐅᓇ ᐃᑲᔪᖅᑎᖓᑦ ᓴᓇᔨ ᐃᓚᐅᔪᓐᓇᓐᖏᑦᑐᖅ ᓈᓚᒃᑕᐅᑎᓪᓗᒍ ᑕᑕᑎᕆᓯᒪᔪᖅ. ᐅᓇ ᐃᑲᔪᖅᑎᖓᑦ ᓴᓇᔨ 

ᐃᖅᑲᓇᐃᔮᖃᖅᑐᖅ ᖃᐅᔨᒪᑎᑦᑎᓗᓂ, ᑐᑭᒧᐊᒃᑎᑦᑎᓗᓂ, ᐊᒻᒪᓗ ᐃᑲᔪᖃᑦᑕᕐᓗᓂ, ᑭᓯᐊᓂᓕ ᒪᓕᒐᓕᕆᔪᓂᒃ 

ᐅᖃᐅᔾᔨᔪᓐᓇᕋᓂ.  

 

ᐅᑯᐊ ᑲᓇᑕᐅᑉ ᒐᕙᒪᒃᑯᖏᑦ ᑭᒡᒐᖅᑐᖅᑎᖃᕐᓂᐊᖅᑐᑦ ᑕᐃᑲᓂ ᑕᑕᑎᕆᓯᒪᔪᖅ ᓈᓚᒃᑕᐅᑎᓪᓗᒍ, ᐅᓇᓗ 

ᐱᔭᕆᐅᖅᓴᓯᒪᑦᑎᐊᖅᑐᖅ (ᐅᓇᓗ ᒪᓕᒐᓕᕆᔨᐅᕙᒃᑐᖅ). ᐱᐅᓛᖑᔪᖅ ᐅᓇ ᑕᑕᑎᕆᓯᒪᔪᖅ ᐊᔾᔨᒌᒥᒃ 

ᐱᔭᕇᑦᑎᐊᖅᓯᒪᖕᒥᓗᓂ ᓈᓚᒃᑕᐅᓗᓂ ᓇᖕᒥᓂ ᒪᓕᒐᓕᕆᔨᖃᖅᖢᑎᒃ ᐃᓚᐅᔪᖅ ᓈᓚᒃᑐᓂ ᐊᒻᒪᓗ 

ᑭᒡᒐᖅᑐᐃᓪᓗᑎᒃ ᐃᒡᕕᑦ ᐱᔪᒪᔭᖏᓐᓂᒃ. 

 

ᖃᓄᖅ ᐅᓇ ᒪᓕᒐᓕᕆᔨ ᐱᕚᒋᖅᓯᓯᒪᔭᕆᐊᖃᖅᐸ ᐊᑐᓂ  ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ 

ᑮᓇᐅᔭᖅᑖᕋᓲᑎᖏᓐᓄᑦ ᑖᑉᓱᒧᖓ ᐃᑲᔪᖅᑕᒥᓄᑦ (ᑕᑕᑎᕆᓯᒪᔪᒧᑦ)? 

 

 ᐅᓇ ᒪᓕᒐᓕᕆᔨ ᐃᑲᔪᕐᓂᐊᖅᑐᖅ ᑕᑕᑎᕆᓯᒪᔪᒥᒃ ᑐᕿᓯᑎᑦᑎᓗᓂ ᖃᓄᐃᓕᐅᕐᐸᓪᓕᐊᓂᖓᓂᒃ ᐊᒻᒪᓗ 

ᓂᕆᐅᒋᔭᕆᐊᖃᖅᑕᖏᓐᓂᒃ. 

 ᐅᓇ ᒪᓕᒐᓕᕆᔨ ᐋᕿᒃᓯᑦᑎᐊᕐᓂᐊᖅᑐᖅ ᑕᒪᐃᓐᓂᒃ ᒪᓕᒐᓕᕆᔪᓂᒃ ᑮᓇᐅᔭᖅᑖᕋᓲᑏᑦ 

ᐃᓱᒪᒋᔭᐅᑦᑎᐊᕐᓂᐊᕐᒪᑦ. 

 ᐅᓇ ᒪᓕᒐᓕᕆᔨ ᑐᓂᓯᓯᒪᓂᐊᖅᑐᖅ ᐅᖃᐅᔾᔪᐃᔾᔪᑎᒋᔭᕆᐊᓕᒥᓂᒃ ᐱᓪᓗᒋᑦ ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ 

ᖃᐅᔨᓇᓱᒍᓯᖅ ᒪᓕᒐᕐᑎᒍᑦ ᑕᐃᒪᓐᓇᐃᔭᕆᐊᖃᖅᑎᑕᐅᔪᑦ ᐊᒻᒪᓗ ᐱᓕᕆᔭᕆᐊᓕᑦ. ᐅᓇ ᒪᓕᒐᓕᕆᔨ 

ᑲᒪᒋᑦᑎᐊᕐᓂᐊᖅᑕᖏᑦ ᓇᓂᓗᒋᑦ ᐊᒻᒪᓗ ᓄᐊᓪᓗᒋᑦ ᑕᒪᕐᒥᒃ ᑎᑎᖃᑦ ᐅᑯᐊᓗ ᑭᖕᖒᒪᒋᔭᐅᔪᑦ 

ᐃᑲᔫᑎᒋᓂᐊᖅᑐᑦ ᑮᓇᐅᔭᖅᑖᕋᓲᑎᖓᓄᑦ. ᐅᑯᐊ ᐃᓚᒋᔭᐅᓪᓗᑎᒃ ᐃᓕᓐᓂᐊᕈᑎ, ᑎᒍᔭᐅᓯᒪᓂᖅ ᐊᒻᒪᓗ 

ᐃᖅᑲᓇᐃᔮᒥᑦ ᑎᑎᖃᖏᑦ ᐱᔭᕐᓂᕋᔭᓐᖏᑦᑐᑦ ᐱᓇᓱᒡᓗᒋᑦ. ᐅᑯᐊ ᑮᓇᐅᔭᖅᑕᕋᓲᑎᑦ ᑲᔪᓯᔪᓐᓇᓐᖏᑦᑐᑦ 

ᑎᑎᖃᑐᐃᓐᓇᑎᒍᑦ ᐱᑕᖃᓐᖏᑦᑎᓪᓗᒋᑦ ᑕᒪᒃᑯᐊ ᑎᑎᖃᑦ ᑭᖕᖑᒪᒋᔭᐅᔪᑦ ᓄᐊᑕᐅᓗᑎᒃ ᑲᑎᑕᐅᓗᑎᒃ. 

 ᐅᓇ ᒪᓕᒐᓕᕆᔨ ᐱᓕᕆᑦᑎᐊᓲᖅ ᑕᒪᐃᓐᓂᒃ ᑮᓇᐅᔭᖅᑖᕋᓲᑕᐅᔪᒥ ᐱᓕᕆᔭᕆᐊᓕᑦ ᖃᒻᒪᓗ 

ᑐᓐᓂᖁᑎᒋᕙᒡᖢᒋᑦ ᐃᓱᒪᒃᓴᖅᓯᐅᕐᓂᐊᕐᒪᑦ ᑖᓐᓇ  

 ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ. ᐅᓇ ᐋᕿᐅᑎᓯᒪᓕᕋᔭᖅᑐᖅ ᐊᑭᑐᓂᖅᓴᒥᒃ ᑕᐃᒪᓗ 

ᑮᓇᐅᔭᖅᑖᖅᑎᑕᐅᓗᑎᒃ ᐱᓕᕆᔭᐅᓚᐅᓐᖏᐸᑕ ᒪᓕᒐᓕᕆᔨᒥᑦ ᐅᓄᓐᖏᓂᖅᓴᐅᒐᔭᖅᖢᑎᒃ.  

 ᐅᓇ ᒪᓕᒐᓕᕆᔨ ᐃᓚᐅᓂᐅᖅᑐᖅ ᓈᓚᒃᑐᓂ ᐱᖃᑎᒋᓗᒍ ᑕᑕᑎᕆᓯᒪᔪᖅ. 

 

ᑕᐃᒪᓗ ᒪᓕᒐᓕᕆᔨᒧᑦ ᐱᓕᕆᔭᐅᑎᒃᑯᕕᒋᑦ ᑕᒪᓐᓇ ᑮᓇᐅᔭᖅᑖᕋᓲᑎᑦ, ᐅᓇ ᑕᑕᑎᕆᓯᒪᔪᖅ ᐊᐅᓪᓗᑎᒍᓐᓇᖅᑕᓂ 

ᓇᖕᒥᓂ ᑭᖕᖑᒪᒋᔭᓂ. ᐊᒻᒪᓗ, ᑕᐃᑲᓂ ᓵᓚᒃᑐᓂ, ᐅᓇ ᑕᑕᑎᕆᓯᒪᔪᖅ ᐊᐅᓪᓗᑎᓗᓂ ᐅᖃᓪᓚᖃᑎᒋᓗᒍ 



 

 

 ENG: Getting Legal Help with your IAP Claim 

ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᐊᒻᒪᓗ ᐊᔪᖏᑦᑎᐊᕐᓂᖅᓴᐅᓂᐊᕐᒪᑦ ᐅᓇ ᒪᓕᒐᓕᕆᔨᖓ ᐱᓕᕆᐊᕆᒃᐸᒋᑦ 

ᓇᓕᐊᑐᐃᓐᓇᖅ ᑎᑎᕋᓕᕆᔭᕆᐊᖃᖅᑐᑦ ᐅᑯᐊᓗ ᓇᓂᔭᐅᔭᕆᐊᓕᑦ, ᓄᐊᑦᑕᕆᐊᓕᑦ, ᐱᓕᕆᔭᕆᐊᓕᑦ, 

ᑐᓐᓂᖁᑎᒋᔭᕆᐊᓕᑦ ᐃᒻᒥᖕᓄᑦ ᑭᒡᒐᖅᑐᖅᑐᑦ. 

 

ᖃᓄᖅ ᑕᑕᑎᕆᓯᒪᔪᖅ ᐃᖅᑲᓇᐃᔭᓕᕐᑎᑦᑎᓲᖑᕙ ᒪᓕᒐᓕᕆᔨᒥᒃ? 

 

ᑕᐃᒪᓗ ᑕᑕᑎᕆᓯᒪᔪᖅ ᐃᓱᒪᓕᖅᓯᒪᓕᕈᓂ ᐃᖅᑲᓇᐃᔭᓕᕐᑎᑦᑎᔪᒪᓗᓂ ᒪᓕᒐᓕᕆᔨᒥᒃ, ᐃᑲᔫᑎᒐᔭᖅᑐᖅ 

ᐃᖃᓪᓚᖃᑎᒋᓗᒋᑦ ᐊᓯᑎᑦ ᐃᓕᓐᓂᐊᕆᐊᖅᑎᑕᐅᓂᑯᑦ ᐅᑯᐊᓗ ᐱᓕᕆᓯᒪᔪᑦ ᑕᒪᑐᒥᖓ ᐊᑐᓂ 

ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᐊᒻᒪᓗ ᑐᒃᓯᕋᕐᓗᑎᑦ ᐊᑐᓕᖅᑎᑕᐅᖁᓗᒍ ᑕᒪᓐᓇ ᐊᑐᓂ 

ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ. ᐊᒻᒪᓗᑦᑕᐅᖅ, ᐊᑐᓕᖅᑕᐅᖁᔨᓗᑎᑦ ᐅᓇ ᑕᑕᑎᕆᓯᒪᔪᖅ 

ᐅᖃᓪᓚᖃᑎᖃᕐᓗᓂ ᒪᕐᕉᖕᓂᒃ ᐅᒡᕙᓘᓐᓃᑦ ᐱᖓᓱᓂᒃ ᐊᔾᔨᒌᓐᖏᑦᑐᓂᒃ ᒪᓕᒐᓕᕆᔨᓂᒃ. ᐅᑯᐊ ᑕᒡᕙ 

ᐃᑲᔫᑎᒋᔪᓐᓇᖅᑐᑦ ᐊᐱᖅᓲᑎᒋᓗᒋᑦ: 

 

 ᖃᑦᓯᓂᒃ ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᕐᒧᑦ ᑮᓇᐅᔭᖅᑖᕋᓱᒃᑐᓂᒃ ᑭᒡᒐᖅᑐᐃᓯᒪᕕᑦ? 

 ᖃᑦᓯᑦ ᑮᓇᐅᔭᖅᑖᖅᑎᑕᐅᓯᒪᕙᑦ? 

 ᖃᑦᓯᑖᓚᓂᒃ ᐊᑭᓖᑎᑦᑎᓲᖑᕙᑦ ᐃᑲᔫᑎᖏᓐᓄᑦ? 

 ᖃᓄᖅ, ᐱᑕᖃᕈᓂ, ᐊᑭᓖᑎᑦᑎᓂᖅᐸᑦ ᑕᐃᒪᓗ ᑕᑕᑎᕆᓯᒪᔪᖅ ᑮᓇᐅᔭᖅᑖᖅᑎᑕᐅᓐᖏᒃᑯᓂ? 

 ᖃᓄᖅ ᐊᑯᓂᐅᑎᒋᓂᐊᖅᐸ ᑕᑕᑎᕆᓯᒪᔪᖅ ᐅᖃᓗᒃᓰᓗᓂ? 

 ᑲᑎᓐᓂᐊᖅᐸᑦ ᑕᑕᑎᕆᓯᒪᔪᕐᓗ ᓈᓚᒃᑕᐅᓚᐅᓐᖏᓂᖓᓂ? 

 

ᐅᓇ ᐊᖓᔪᖅᑳᖓ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎ ᐋᕿᒃᓱᐃᓯᒪᓪᓗᓂ ᓂᕆᐅᓇᖅᑐᓂᒃ 

ᒪᓕᒐᓕᕆᔪᓐᓇᑦᑎᐊᕐᓂᕐᒥᓄᑦ ᒪᓕᒡᖢᒋᑦ ᐱᓕᕆᔾᔪᑎᖏᑦ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ. ᐅᑯᐊ 

ᓂᕆᐅᓇᖅᑐᑦ ᐃᑲᔫᑎᔪᑦ ᑕᑕᑎᕆᓯᒪᔪᒥᒃ ᑐᑭᓯᓗᓂ ᖃᓄᖅ ᓂᕆᐅᒋᔭᐅᓂᕐᒥᓂᒃ ᑖᒃᑯᓇᖓᑦ ᒪᓕᒐᓕᕆᔨᓂᑦ, 

ᐊᒻᒪᓗ ᑐᑭᒧᐊᒃᑎᑦᑎᓪᓗᑎᒃ ᒪᓕᒐᓕᕆᔨᓄᑦ ᐊᑐᕆᐊᖃᖅᑕᖏᓐᓂᒃ ᐱᓕᕆᔾᔪᓯᖏᓐᓂᒃ ᐊᑐᓂ 

ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ. ᑐᑭᓯᒋᐊᑲᓐᓂᕈᓐᓚᖅᑐᑎᑦ ᐅᓇ ᒪᒃᐱᕐᕕᒋᓗᒍ ᖃᕆᓴᐅᔭᕐᓄᑦ ᑐᕌᕈᑖ 

ᐊᑖᓂ ᑎᑎᕋᖅᓯᒪᕗᖅ: http://www.iap-pei.ca/expectations-eng.php  

 

ᐱᒻᒪᕆᐅᕗᖅ ᐃᒃᐱᒌᖃᑦᑕᐅᑎᑦᑎᐊᕐᓗᑎᒃ ᐊᕙᑖᓂᑦ ᒪᓕᒐᓕᕆᔨ ᐊᒻᒪᓗ ᑕᑕᑎᕆᓯᒪᔪᖅ. ᐅᓇ 

ᐃᒃᐱᒌᖃᑦᑕᐅᑎᑦᑎᐊᕐᓂᖅ ᐃᓚᒌᒍᓯᖅ ᖃᐅᔨᒪᑎᑦᑎᓂᐊᖅᑐᖅ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᑎᑎᕋᕐᓂᐊᕐᒪᒍ 

ᑮᓇᐅᔭᖅᑖᕋᓲᑖ ᐊᒻᒪᓗ ᐱᓂᕐᓗᒃᑕᐅᓂᕕᓂᕐᒥᖕᓂᒃ ᐅᖃᐅᓯᑦ ᐃᓱᒪᒋᔭᕆᐊᖃᖅᑕᖏᑦ. ᐅᓇ ᓈᓚᖕᓂᖅ ᐅᓇ 

ᐱᕕᖃᕐᑎᑦᑎᔪᑐᐊᖅ ᑕᑕᑎᕆᓯᒪᔪᖅ ᐅᖃᐅᓯᕆᓗᒋᑦ ᑖᑉᓱᒧᖓ ᐃᖃᖅᑐᐃᔨᑎᑐᑦ ᐃᓱᒪᓕᐅᖅᑎᖓ ᑕᒪᐃᓐᓂᒃ 

ᖃᓄᐃᑕᐅᓚᐅᕈᓯᕐᒥᓂᒃ ᐃᓕᓐᓂᐊᕆᐊᖅᓯᒪᓪᓗᓂ. ᐃᒃᐱᒋᖃᑎᒌᑦᑎᐊᖅᑐᑦ ᒪᓕᒐᓕᕆᔨᖓᓗ 

ᐊᔪᕈᓐᓃᑦᑎᐊᕐᓂᐊᕐᒪᑦ ᑕᑕᑎᕆᓯᒪᔪᖅ ᐅᖃᓪᓚᒍᓐᓇᑦᑎᐊᕐᓗᓂ ᐱᔾᔪᑎᒋᓪᓗᒍ ᐃᓕᓐᓂᐊᕆᐊᖅᑎᑕᐅᓯᒪᓪᓗᓂ 

ᐊᑐᖅᑕᕕᓂᕐᒥᓂᒃ. ᑕᐃᒪᓗ ᓇᖕᒥᓂᖅ ᑭᒡᒐᖅᑐᖅᑐᑦ ᑕᑕᑎᕆᓯᒪᔪᑦ ᐃᖅᑲᓇᐃᔭᕐᑎᑦᑎᓂᐊᕈᑎᒃ ᒪᓕᒐᓕᕆᔨᒥᒃ, 

ᐅᓇ ᐃᑲᔪᖅᑎᖓᑦ ᓴᓇᔨ ᐃᑲᔪᕈᓐᓇᖅᑐᖅ ᓇᓂᓯᓗᓂ ᐱᓕᕆᓯᒪᔪᒥᒃ ᐊᑐᓂ ᐱᓂᕐᓗᒃᑕᐅᓂᑯᓂᒃ 

ᖃᐅᔨᓇᓱᒍᓯᕐᒥᒃ.  

 

ᑭᓇᑐᐃᓐᓇᖅ ᓇᓗᓇᐃᒃᑯᑕᖃᖅᑐᖅ ᒪᓕᒐᓕᕆᔨ ᐱᓕᕆᐊᕆᔪᖕᓇᖅᑕᖓ ᑐᒃᓯᕋᐅᑎᒋᔭᐃᑦ.  600 ᐅᖓᑖᓅᖅᑐᑦ 

ᒪᓕᒐᓕᕆᕝᕖᑦ ᑲᓇᑕᓗᒃᑖᒥᑦ ᑭᒡᒐᖅᑐᐃᓯᒪᓕᐊᓂᒃᑐᑦ IAP-ᒧᑦ ᑐᒃᓯᕋᖅᑐᓂᒃ.  ᓇᓂᓯᔪᒪᒍᕕᑦ ᐃᖢᐊᕆᔭᕐᓂᑦ, 

ᐅᖃᓗᒍᖕᓇᖅᑐᑎᑦ ᐅᕗᖓ 1-877-635-2648 ᑐᒃᓯᕋᖅᑐᓂᒃ ᐃᑲᔪᖃᑦᑕᖅᑐᒧᑦ ᑐᓂᓯᔪᖕᓇᖅᖢᓂ ᑎᑎᕋᖅᓯᒪᔪᓂᒃ 

ᒪᓕᒐᓕᕆᔨᓂᒃ ᐱᖃᑦᑕᖅᑐᓂᒃ ᑐᓂᐅᑕᐅᔪᓂᒃ IAP-ᒧᑦ ᑐᒃᓯᕋᖅᑐᓂᒃ. 

http://www.iap-pei.ca/expectations-eng.php


 

 

 ENG: Getting Legal Help with your IAP Claim 

ᑐᑭᓯᐅᒪᔾᔪᑎᓂᒃ ᐱᒃᑲᓐᓂᕈᒪᒍᕕᑦ ᒪᓕᒐᓕᕆᔨᒥᒃ ᐱᓕᕆᖃᑎᖃᕐᓂᐊᕐᓗᑎᑦ, ᐅᕗᙵᕐᓗᑎᑦ http://www.iap-

pei.ca/lawyer-avocat-eng.php 

ᖃᐅᔨᒋᐊᕈᖕᓇᕐᒥᔪᑎᑦ ᒪᓕᒐᓕᕆᔨᒧᑦ ᑐᓂᓯᖃᑦᑕᖅᑐᓂᒃ ᒪᓂᒪᔪᑦ ᐋᖅᑭᒃᑕᐅᔪᓄᑦ ᐊᖏᖃᑎᒌᒍᑎᒧᑦ ᖃᕆᑕᐅᔭᒃᑯᑦ 

ᑕᑯᔭᐅᒋᐊᖅᑕᕐᕕᖕᒥᑦ: http://ww.residentialschoolsettlement.ca/Inuktitut/lawyers.html 

 

ᓴᓇᖃᑎᒋᓗᒍ ᒪᓕᒐᓕᕆᔨ ᑕᒪᑐᒧᖓ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ 

 

ᑕᒪᓐᓇ ᒪᓕᒐᓕᕆᔨᐅᑉ ᐱᔭᒃᓴᖓ ᐃᑲᔪᕐᓗᓂ ᓅᑉᐸᓪᓕᐊᓗᒋᑦ  ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ ᖃᐅᔨᓇᓱᒍᓯᕐᒧᑦ 

ᑮᓇᐅᔭᖅᑖᕋᓲᑎᑦ ᑕᒪᐅᓐᓇ ᐊᑐᓂ ᐱᕙᓪᓕᐊᔭᕆᐊᓕᖕᓄᑦ, ᐃᓚᒋᔭᐅᓪᓗᑎᒃ ᑕᑕᑎᕆᓯᒪᔪᖅ ᓈᓚᒃᑕᐅᓗᓂ. 

ᑕᐃᒪᓗ ᑕᑕᑎᕆᓯᒪᔪᖅ ᖃᐅᔨᒪᑦᑎᐊᓐᖏᒃᑯᓂ ᑭᓱᒥᒃ, ᐊᐱᕆᔪᓐᓇᖅᑐᑦ ᑕᒪᓐᓇ ᐅᖃᖃᑎᒌᒍᑎᒋᓗᒍ ᑕᐃᑉᓱᒧᖓ. 

ᐃᖃᐅᒪᓂᐊᖅᐳᑎᑦ - ᐅᓇ ᒪᓕᒐᓕᕆᔨ ᓴᓇᖃᑎᖃᖅᑐᖅ ᑕᑕᑎᕆᓯᒪᔪᒥᒃ! ᑕᐃᒪᓗ ᑕᑕᑎᕆᓯᒪᔪᖅ 

ᐃᒃᐱᒍᓱᓐᖏᒃᑯᓂ ᐅᓇ ᒪᓕᒐᓕᕆᔨ ᐃᑲᔪᓐᖏᓗᐊᕐᓂᖓᓂᒃ ᑕᐃᒪᓐᓇᐅ.ᕆᐊᖃᕐᓗᓂ, ᓄᑖᒥᒃ 

ᒪᓕᒐᓕᕆᔨᑖᕈᓐᓇᖅᑐᖅ ᐃᖃᓇᐃᔭᓕᕐᑎᑦᑎᓗᓂ. ᐃᓕᑦᑎᔪᓐᓇᖅᑐᑎᑦ ᐱᓪᓗᒋᑦ ᑕᑕᑎᕆᓯᒪᔪᖅ ᐱᔪᓐᓇᕐᓂᖏᓐᓂᒃ 

ᐱᓕᕆᐊᖃᕐᓂᐊᕐᓗᓂ ᒪᓕᒐᓕᕆᔨᒥᒃ, ᐅᖃᖃᑎᒋᓗᒋᑦ ᑲᓇᑕᒥ ᐊᕕᒃᑐᖅᓯᒪᔪᑦ ᐅᒡᕙᓘᓐᓃᑦ ᑎᐅᓕᑐᐊᓕ 

ᒪᓕᒐᓕᕆᔨᒃᑯᑦ ᑲᑐᔾᔨᖃᑎᒌᖏᑦ ᓄᓇᑦᓯᓂ.  

 

ᖃᓄᑲᓐᓂᖅ ᐃᑲᔪᖅᑕᐅᔪᓐᓇᖅᐸ ᑕᑕᑎᕆᓯᒪᔪᖅ ᐃᓕᓐᓂᐊᕆᐊᓚᐅᖅᓯᒪᓂᕐᒥᓄᑦ? 

 

ᐱᑕᖃᖅᑐᖅ ᖃᓄᕆᑦᑐᑐᐃᓐᓇᓂᒃ ᐱᔨᑦᑎᕋᐅᑎᓂᒃ, ᐃᓚᒋᔭᐅᓪᓗᑎᒃ  ᐋᕿᖃᑎᒌᒡᕕᐅᔪᓐᓇᖅᑐᑦ 

ᐋᓐᓂᐊᖃᖅᑕᐃᓕᑎᑦᑎᔨᒃᑯᑦ ᓴᓇᔨ, ᐊᑦᑕᕐᓇᖅᑐᑰᖅᑐᑦ ᐅᖃᓘᑎᖓ ᐊᒻᒪᓗ  ᐊᑐᓂ ᐱᓂᕐᓗᑦᑕᐅᓂᕋᖅᑐᓂᒃ 

ᖃᐅᔨᓇᓱᒍᓯᖅ ᑐᑭᓯᒋᐊᕐᕕᒃ ᐅᖃᓘᑖ: 

 

 ᐅᖃᓪᓚᖃᑎᖃᕐᓂᖅ ᐊᑭᖃᙱᑦᑐᖅ ᐊᑐᐃᓐᓇᐅᔪᖅ 24-ᓄᑦ ᐃᖃᕐᕋᓄᑦ ᐅᖃᓗᒡᕕᐅᔪᓐᓇᖅᑐᖅ 1-866-925-

4419. 

 ᑕᑕᑎᕆᓯᒪᔪᖅ ᑐᑭᓯᒋᐊᑲᓐᓂᕈᓐᓇᖅᑐᖅ ᖃᓄᐃᓕᖓᓕᕐᓂᖏᓐᓂᒃ ᑮᓇᐅᔭᖅᑖᕋᓲᑎ ᐅᖃᓗᒡᓗᓂ ᐊᑐᓂ 

ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᑐᑭᓯᒋᐊᕐᕕᒃ ᐅᖃᓘᑖ 1-877-635-2648. 

 ᑕᑕᑎᕆᓯᒪᔪᖅ ᓇᓂᓯᔪᓐᓇᖅᑐᖅ ᖃᐅᔨᒪᔭᕆᐊᖃᖅᑕᒥᓂᒃ ᐱᓪᓗᒋᑦ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ 

ᖃᐅᔨᓇᓱᒍᓯᖅ ᑕᒡᕙᓂ ᐊᑐᓂ ᐱᓂᕐᓗᒃᑕᐅᓂᕋᖅᑐᓂᒃ ᖃᐅᔨᓇᓱᒍᓯᖅ ᖃᕆᓴᐅᔭᖃᕐᕕᖓᓂ ᒪᑐᐃᕐᓗᒍ 

http://www.iap-pei.ca. 

